
Na osnovu člana 15. Zakona o principima lokalne samouprave FBiH ( Sl. novine FBiH broj:49/06, i 51/09), člana 38.Statuta Općine Konjic (Službeni glasnik Općine Konjic broj: 4/11, 6/11 i 3/20), člana 2. i člana 12. Pravilnika o dodjeli stipendija, broj: 08-34-2-3695/21 od 23.11.2021.,  načelnik Općine Konjic objavljuje:

K O N K U R S

                         za dodjelu stipendija u akademskoj/školskoj 2021/22.godini

Član 1.
KATEGORIJE STIPENDISTA

Općina Konjic će u studijskoj-školskoj 2021/22.godini stipendirati sljedeće kategorije redovnih studenata prvog i drugog ciklusa visokog obrazovanja i posebnih kategorija redovnih srednjoškolaca koji imaju stalno prebivalište na području općine Konjic:
1. Studenti- djeca šehida i poginulih boraca koji su upisali prvu ili ostale godine na nekoj od  visokoškolskih ustanova; 
2. Studenti -djeca ratnih vojnih invalida sa stepenom invaliditeta 50 i više procenata i umrlih ratnih vojnih invalida;

3. Studenti i srednjoškolci  koji se školuju pod posebnim uslovima;
4. Srednjoškolci i studenti iz porodica korisnika stalne novčane pomoći po kategorizaciji Centra za socijalni rad Konjic;

5. Studenti i srednjoškolci bez roditeljskog staranja;  

6.  Studenti - učenici generacije u Srednjoj školi Konjic; 
7.  Studenti i srednjoškolci koji imaju status člana reprezentacije Bosne i Hercegovine u sportu,  sa potvrdom  Predsjedništva strukovnog saveza.

Po jednog studenta, najaktivnijeg člana AP ''Neretva'', BZK ''Preporod'' i HKD ''Napredak'', 

8. Stipendisti Općine Konjic koji su upisali novu studijsku godinu bez obnavljanja ili prelaska na neki drugi studij;

9. Srednjoškolci deficitarnih zanimanja (po Odluci načelnika Općine Konjic o deficitarnim zanimanjima)- 15 stipendija;

10. Studente deficitarnih studija ( utvrđuje se odlukom Ministarstva obrazovanja, nauke, kulture i sporta HNK)

11. Studente koji ne studiraju u inostranstvu ako takav studij, na maternjem jeziku, postoji u Bosni i Hercegovini.

12. Studente koji nisu obnovili više od jedne godine, s tim da ne može biti godina u kojoj konkuriše za stipendiju ( dokaz- potvrda fakulteta);
13. Studente koji studiraju na akreditovanoj visokoškolskoj ustanovi u Bosni i Hercegovini- 

lista akreditiranih visokoškolskih ustanova u Bosni i Hercegovini, objavljena na http://www.hea.gov.ba/akreditacija_vsu/Default.aspx
14. Studente iz porodica bez i sa minimalnim porodičnim primanjima, čija primanja ne prelaze prosječnu platu, na području općine Konjic, prema zadnjem objavljenom podatku Federalnog zavoda za statistiku
( lista stipendista iz ove kategorije bit će sačinjena nakon provedenog konkursa); 
Član 2.
Obavezna dokumentacija za kategorije od 1-10
A) Kandidati-studenti pod br. 1 i 2 u obavezi su da Službi za pitanja boraca, invalida, izbjegla i raseljena lica i socijalnu zaštitu Općine Konjic dostave: 

· uvjerenje-potvrdu o upisu na neku od visokoškolskih  institucija u 2021/2022 godini bez obnavljanja ili prelaska na neki drugi studij; 

·  dokaz o statusu; 

· CIPS-prijavu PBA-1;

· ovjerenu izjavu o neprimanju  stipendije, subvencije za studentski dom, kredita/zajma ili slične naknade od drugog davaoca.
B) Kandidati: srednjoškolci i studenti pod brojem 3, 4 i 5 u obavezi su dostaviti:
· ovjerenu izjavu o neprimanju stipendije, subvencije za studentski dom, zajma/kredita ili slične naknade;

· CIPS-prijavu PBA-1;

· ostala dokumentacija (uvjerenje o upisu, dokaz o statusu) će biti dostavljena od Centra za socijalni rad Konjic.
C) Kandidati-studenti pod brojem 6 u obavezi su dostaviti:

· uvjerenje o upisu na neku od visokoškolskih institucija u 2021/2022 godini;

· CIPS-prijavu PBA-1; 

· ovjerenu  izjavu  o   neprimanju stipendije, subvencije za studentski dom, kredita/zajma ili  slične naknade  od  drugog davaoca;
· Potvrdu iz Srednje škole da su učenici generacije.
D) Kandidati- srednjoškolci i studenti pod brojem 7. u obavezi su dostaviti:

· uvjerenje o upisu na  visokoškolsku instituciju/školu;

· originalan dokaz o statusu člana reprezentacije BiH u sportu, odnosno obrazloženu preporuku AP „Neretva“, BZK „Preporod“ i HKD „Napredak“;

· CIPS-prijavu PBA-1;

· ovjerenu izjavu o neprimanju stipendije,subvencije za studentski dom, kredita/zajma ili slične naknade od drugog davaoca.

 E)  Kandidati- studenti pod brojem 8. su u obavezi donijeti

· uvjerenje  o  upisu  u  novu akademsku-školsku  godinu  bez obnavljanja; 

· CIPS-prijavu PBA-1 sa navedenim mjestom prebivališta u poslednjih godinu dana;

· ovjerenu izjavu da ne primaju  stipendiju, subvenciju za  studentski  dom, kredit/zajam ili  sličnu naknadu od drugog davaoca;

  F)  Kandidati-srednjoškolci  pod  br. 9.  u  obavezi  su  dostaviti:

· CIPS-prijavu PBA-1; 

· ovjerenu  izjavu  o neprimanju stipendije, subvencije za studentski dom, kredita/zajma ili  slične naknade  od  drugog davaoca;
· ostala dokumentacija (uvjerenje o upisu, dokaz o statusu) će biti dostavljena od Srednje škole Konjic.
G)    Kandidati-studenti   pod  brojem 10.  u  obavezi  su  dostaviti:
· CIPS-prijavu PBA-1; 

· ovjerenu  izjavu  o neprimanju stipendije, subvencije za studentski dom, kredita/zajma ili  slične naknade  od  drugog davaoca;
· uvjerenje o upisu na neki od  deficitarnih studija utvrđenih odlukom Ministarstva obrazovanja, nauke, kulture i sporta HNK.
Član 3.
Na konkurs za dodjelu stipendija u akademskoj 2021/2022 godini redovnim studentima iz porodica bez i sa minimalnim porodičnim primanjima čija primanja ne prelaze prosječnu platu, na području općine Konjic, prema zadnjem objavljenom podatku Federalnog zavoda za statistiku, mogu se prijaviti:
1. Redovni studenti sa stalnim prebivalištem na području općine Konjic;
2. Studenti koji studiraju na nekoj od akreditovanih visokoškolskih ustanova u Bosni i Hercegovini-  objavljena na http://www.hea.gov.ba/akreditacija_vsu/Default.aspx.
3. Studenti koji ne studiraju u inostranstvu, ako takav studij, na maternjem jeziku, postoji u Bosni i Hercegovini;

4. Studenti koji tokom studija nisu obnovili više od jedne godine, s tim da ne može biti godina u kojoj konkurišu za stipendiju;
Obavezna dokumentacija 
1.  Prijava na konkurs sa kraćom biografijom, adresom, telefonskim brojem kandidata;

2.  Dokaz da je kandidat upisan na visokoškolsku ustanovu u Bosni i Hercegovini, bez obnove.
3.  Dokaz o stalnom prebivalištu (prijava prebivališta-CIPS prijava PBA-1) na području općine Konjic najmanje godinu  prije  donošenja Odluke o  stipendiranju  u 2021/22.godini;          

4. Ovjerene svjedodžbe I, II, III i IV razreda i diploma (za brucoše),a za studente starijih godina ovjerena kopija prve strane indeksa i ocjena;

5. Ovjerena izjava da  nije  korisnik stipendije, subvencije za studentski dom,zajma od drugog  davaoca;

6. Ovjerena kućna lista;

7. Dokaz  o  visini  svih  prihoda članova  zajedničkog  domaćinstva: zaposleni – ovjerene 3 platne liste  (potvrda o plati neće biti priznavana kao dokaz), za  penzionere - posljednji ček; 

8. Dokaz s biroa rada (ukoliko se članovi porodičnog domaćinstva vode  kao nezaposleni), a  ukoliko    nisu  na  evidenciji  biroa - ovjerenu  izjavu  o  svom statusu  te  u slučaju  dva ili više  studenata  iz  navedene kategorije porodice  priložiti  uvjerenje  o redovnom studiju i  drugih (ostalih)  studenata.

Član 4.
Obavezna dokumenta (za kategoriju stipendista od 1-10) dostaviti u Službu za privredu, finansije i društvene djelatnosti Općine Konjic ( kancelarija broj 27), najkasnije do 20.12.2021.godine
Član 5.

Kandidati pod rednim brojem 14. koji se prvi put prijavljuju na Konkurs, obavezni su kompletnu dokumentaciju dostaviti u prijemnu kancelariju, ( šalter broj 3.) Općine Konjic, do 20.12.2021. godine

Nekompletna dokumentacija neće biti razmatrana.

Obrazac prijave na Konkurs, te izjave o neprimanju stipendije od drugog korisnika, mogu se preuzeti na info pultu općine, odnosno na web stranici Općine Konjic.
Član 6.

 Pravo na općinsku stipendiju nemaju sljedeće kategorije studenata i srednjoškolaca:

* Kandidati koji studiraju/školuju se vanredno;
* Kandidati koji obnavljaju studijsku-školsku godinu;
* Studenti koji studiraju u inostranstvu, a isti studij postoji na maternjem jeziku, u Bosni i Hercegovini;

* Studenti čije je mjesto prebivališta u prethodnoj godini, prije raspisivanja konkursa, nije bila općina Konjic;

* Apsolventi; 

* Studenti koji prelaze  na drugi  studij na nivou iste studijske godine u  kojoj  su  imali status stipendiste Općine Konjic ili nekog drugog davaoca;

* Studenti koji su tokom studija obnovili više od jedne godine;

* Studenti stariji od 21 godinu kada upisuju prvu godinu studija;

* Studenti koji imaju 28 godina starosti i više;
* Kandidati-korisnici stipendije, subvencije za studentski dom, studentskog zajma od nekog drugog davaoca stipendije;
* Studenti i srednjoškolci  koji ne dostave dokaz za svaku narednu studijsku/školsku godinu da imaju status člana reprezentacije BiH u sportu;
* Studenti- članovi AP ''Neretva'', BZK ''Preporod'' i HKD ''Napredak'', koji nisu dostavili potvrdu za svaku narednu studijsku/školsku godinu da su i dalje aktivni članovi navedenih udruženja; 

* Srednjoškolci kojima je u toku godine smanjeno vladanje.
Član 7.

Stipendije se dodjeljuju za jednu akademsku/školsku godinu i isplaćivati će se na žiro račun stipendiste 10 mjeseci, što će se precizirati Ugovorom, a u sljedećim mjesečnim iznosima:

· po     80 KM  za srednjoškolce,
· po   100 KM  za studente prve (I) godine,

· po  120 KM  za studente druge  (II), treće (III) godine, četvrte( IV)godine, pete (V) godine i šeste(VI) godine

Član 8.
Načelnik Općine Konjic formira Komisiju od pet članova, za provođenje konkursnih radnji.

Član 9.

Po okončanju konkursa, Komisija za provođenje konkursa, Načelniku dostavlja prijedlog odluke o stipendiranju. Načelnik Općine Konjic donosi konačnu odluku o stipendiranju.

Član 10.

Općinski načelnik sa izabranim kandidatima sklapa Ugovor o stipendiranju, koji sadrži:

· Ime i prezime studenta;
· Ime i prezime roditelja-staratelja;
· Tačnu adresu stanovanja;
· Naziv škole- visokoškolske ustanove;
· Način isplate;
· Rokove i drugo;
Ugovor potpisuje roditelj- staratelj učenika, odnosno student i načelnik Općine Konjic kao ugovorne strane.

Član 11.

Stipendije se dodjeljuju za jednu školsku- nastavnu godinu, i isplaćivati će se 10 mjeseci ( trajanje školske- nastavne godine)

Član 12.
U slučaju da stipendista Općine Konjic dobije ili se sazna da ima stipendiju, subvenciju za studentski dom, zajam/kredit ili sličnu naknadu od drugog davaoca, ista se, bez upućivanja poziva stipendisti na izjašnjavanje, obustavlja.
Član 13.
Općinski načelnik donosi Odluku o sprovođenju konkursa za tekuću školsku- nastavnu godinu.
Isplata stipendija vršit će se po okončanju konkursa, a precizirati će se ugovorom o stipendiranju.

Član 14.

Odluku o stipendiranju provodi načelnik Općine Konjic, putem Službe za privredu, finansije i društvene djelatnosti.

Član 15.

Izbor kandidata za stipendiranje vrši se na osnovu prijave na konkurs.

Konkurs sadrži:
1. Uslove koje kandidati moraju ispunjavati;

2. Obaveznu dokumentaciju koju treba dostaviti;

3. Rok za podnošenje prijava.

Član 16.

Konkurs se objavljuje na oglasnoj ploči, RTV Konjic i zvaničnoj web stranici www.konjic.ba
Član 17.

Svaki učesnik konkursa može, u roku od 5 dana, od dana objave rezultata, podnijeti prigovor načelniku Općine Konjic.

Obradila: Biljana Handžo, prof.phil.

Šef odsjeka za privredu i društvene djelatnosti: Adisa Kevrić, dipl.ecc

Po ovlaštenju Načelnika, pomoćnik Načelnika: Adnan Špago, dipl.ecc
DOSTAVITI:                                                                                          N A Č E L N I K   O P Ć I N E                                                                                                 

1. Službi za privredu, finansije i društvene djelatnosti (3x),                       ____________________                                                                                                                                                                                                                                                                                                                                          

2. Službi za pitanja boraca,                                                                                 Osman Ćatić s.r.  

3. Organizaciji porodica šehida i poginulih boraca/branitelja

4. Udruženju RVI,

5. Centar za socijalni rad Konjic,

6. AP „Neretva“, BZK „Preporod“, HKD „Napredak“,

7. Radio-Konjic, 
8. Oglasna tabla Općine Konjic,

9. www://konjic.ba,

10.Prijemna kancelarija;
11. a/a.

